
5 января, предпразд. Рождества Христова.

Мучеников, иже в Крите

Утреня

«Бог Господь»

Тропа́рь предпра́ зднства Рождества́  Христо́ ва, глас 4

Гото́ вися,  Вифлее́ ме,/  отве́ рзися всем,  Еде́ ме,/  красу́ йся,  Евфра́ -

фо,/ я́ ко дре́ во живота́  в верте́ пе процвете́  от Де́ вы:/ рай бо О́ ноя 

чре́ во яви́ ся мы́ сленный,/ в не́ мже Боже́ ственный сад,/ от него́ же 

я́ дше, жи́ ви бу́ дем,/ не, я́ коже Ада́ м, у́ мрем.// Христо́ с ражда́ ется 

пре́ жде па́ дший возста́ вити о́ браз. (Дважды)

Сла́ ва Отцу́ , и Сы́ ну, и Свято́ му Ду́ ху,

Тропарь мучеников, иже в Крите, глас 4

Му́ ченицы Твои́ ,  Го́ споди,/  во  страда́ ниих свои́ х  венцы́  прия́ ша 

нетле́ нныя  от  Тебе́ ,  Бо́ га  на́ шего,/  и́ муще  бо  кре́ пость  Твою́ , 

мучи́ телей  низложи́ ша,/  сокруши́ ша  и  де́ монов  немощны́ я 

де́ рзости./ Тех моли́ твами// спаси́  ду́ ши на́ ша.

И ны́ не, и при́ сно, и во ве́ ки веко́ в. Ами́ нь.

Тропа́рь предпра́ зднства Рождества́  Христо́ ва, глас 4

Гото́ вися, Вифлее́ ме,/ отве́ рзися всем, Еде́ ме,/ красу́ йся, Евфра́ фо,/ 

я́ ко дре́ во живота́  в верте́ пе процвете́  от Де́ вы:/ рай бо О́ ноя чре́ во 

яви́ ся мы́ сленный,/ в не́ мже Боже́ ственный сад,/ от него́ же я́ дше, 

жи́ ви бу́ дем,/ не, я́ коже Ада́ м, у́ мрем.// Христо́ с ражда́ ется пре́ жде 

па́ дший возста́ вити о́ браз.

Канон

Песнь 1

Кано́ н предпра́ зднства Рождества́  Христо́ ва. Глас 6. На 4.

Ирмос, глас 6: Волно́ ю морско́ ю/ Скры́ вшаго дре́ вле гони́ теля, му-

чи́ теля,/ в я́ слех Сокрыва́ емаго уби́ ти и́ щет И́ род;/ но мы с волхвы́  

пои́ м:/ Го́ сподеви воспои́ м,// сла́ вно бо просла́ вися.

Песнь 3

Кано́ н предпра́ зднства Рождества́  Христо́ ва. Глас 6. На 4.

Ирмос,  глас  6: Тебе́ ,  на  вода́ х/  пове́ сившаго  всю  зе́ млю  неодер-

жи́ мо,/ тварь, ви́ девши в верте́ пе ражда́ ющася,/ ужа́ сно содрога́ ше-

ся:/ несть свят, па́ че Тебе́ ,// Го́ споди, зову́ щи.

Катавасия

Ирмос, глас 2  :   Утверди́  нас в Тебе́ , Го́ споди,/ Дре́ вом умерщвле́ й 

грех,/ и страх Твой всади́ // в сердца́  нас, пою́ щих Тя.

Песнь 4

Кано́ н предпра́ зднства Рождества́  Христо́ ва. Глас 6. На 4.

 Ирмос,  глас  6: От  Де́ вы  прише́ ствие  Твое́  прови́ дя,  Авваку́ м,/ 

ужа́ сся, вопия́ ше:/ Ты от ю́ га, воплоща́ яся, прише́ л еси́ , Изба́ вите-

лю,// Ада́ ма отринове́ ннаго воззва́ ти.

Песнь 5

Кано́ н предпра́ зднства Рождества́  Христо́ ва. Глас 6. На 4.

Ирмос, глас 6: К Тебе́  у́ тренюю,/ благоутро́ бия ра́ ди Себе́  истощи́ в-

шему  непрело́ жно/  и  зрак  раба́  от  Де́ вы  носи́ вшему,/  Сло́ ве 

Бо́ жий./ Ми́ р пода́ ждь ми, па́ дшему,// Человеколю́ бче.

Песнь 6

Кано́ н предпра́ зднства Рождества́  Христо́ ва. Глас 6. На 4.

Ирмос, глас 6: Бе́ здна после́ дняя грехо́ в обы́ де мя/ и, волне́ ния не 

ктому́  терпя́ ,/ я́ ко Ио́ на Влады́ це вопию́  Ти:// от тли мя возведи́ .

Катавасия

Ирмос, глас 2: В бе́ здне грехо́ вней валя́ яся,/ неизсле́ дную милосе́ р-

дия Твоего́  призыва́ ю бе́ здну:// от тли, Бо́ же, мя возведи́ .

Песнь 7

Кано́ н предпра́ зднства Рождества́  Христо́ ва. Глас 6. На 4.

Ирмос, глас 6: О́ троцы в Вавило́ не/ пе́ щнаго пла́ мене не убоя́ ша-

ся,/ но, посреде́  пла́ мене вве́ ржени, ороша́ еми, поя́ ху:/ благослове́ н 

еси́ , Го́ споди, Бо́ же оте́ ц на́ ших.

Песнь 8

Кано́ н предпра́ зднства Рождества́  Христо́ ва. Глас 6. На 4.

Ирмос, глас 6: За зако́ ны оте́ ческия/ блаже́ ннии в Вавило́ не ю́ но-

ши предбе́ дствующе,/ царю́ ющаго оплева́ ша повеле́ ние безу́ мное/ 

и, совоку́ плены, и́ мже не свари́ шася огне́ м,/ Держа́ вствующему до-

сто́ йную воспева́ ху песнь:/ Го́ спода по́ йте, дела́ ,//  и превозноси́ те 

во вся ве́ ки.

Катавасия

Ирмос, глас 2: В пещь о́ гненную ко отроко́ м евре́ йским снизше́ д-

шаго/ и пла́ мень в ро́ су прело́ жшаго Бо́ га/ по́ йте, дела́ , я́ ко Го́ спо-

да// и превозноси́ те во вся ве́ ки.

Песнь 9

Кано́ н предпра́ зднства Рождества́  Христо́ ва. Глас 6. На 4.

Ирмос, глас 6: Не диви́ ся ны́ не, о Ма́ ти,/ ви́ дящи я́ ко Младе́ нца,/ 

Его́ же из чре́ ва пре́ жде денни́ цы роди́  Оте́ ц,/ возста́ вити бо и со-

просла́ вити/  челове́ ческое  па́ дшее  естество́  приидо́ х  я́ вственно,// 

ве́ рою и любо́ вию Тя велича́ ющее.

Катавасия

Ирмос, глас 2: От Бо́ га Бо́ га Сло́ ва,/ неизрече́ нною му́ дростию при-

ше́ дшаго обнови́ ти Ада́ ма,/ я́ дию в тле́ ние па́ дшаго лю́ те,/ от Свя-

ты́ я Де́ вы неизрече́ нно воплоти́ вшагося нас ра́ ди,// ве́ рнии, едино-

му́ дренно пе́ сньми велича́ ем.

Хвалитны

Предпразднство Рождества Христова на 4, глас 6

На 4: Хвали́ те Его́  на силах Его, /

хвали́ те Его́  по мно́ жеству вели́ чествия Его́ .

Предопределе́ нное  Отце́ м  пре́ жде  век/  и  предпропове́ данное 

проро́ ки  в  после́ дняя,/  та́ инство  яви́ ся,/  и  Бог  вочелове́ чися,/ 

плоть прие́ м от Де́ вы,/ зи́ ждется несозда́ нный во́ лею,/ Сый быва́ ет 

Царь Изра́ илев,// Христо́ с прихо́ дит.

Хвали́ те Его́  во гла́ се тру́ бнем, /

хвали́ те Его́  во псалти́ ри и гу́ слех.

Пою́  Тя,  Царю́ ,  пелена́ ми  пови́ таго,/  реши́ ши бо  плени́ цы мои́ х 

грехопаде́ ний/  и  сла́ вою  безсме́ ртною/  и  нетле́ нною почти́ в  мя,/ 

всего́  Отцу́  присво́ ил еси́ ,/ соде́ тельствуя и воззида́ я./ Тем вопию́  

Ти:/ Царь Изра́ илев,// Христо́ с прихо́ дит.

На 2: Хвали́ те Его́  в тимпа́ не и ли́ це, /

хвали́ те Его́  во стру́ нах и орга́ не.

Свет, от Све́ та произше́ дший/ и от Де́ вы возсия́ вший/ су́ щим на 

земли́  звездо́ ю,  ви́ девше,  звездосло́ вцы  волсви́ /  перси́ дскую 

отлага́ ху тьму/ и зве́ здную всю пре́ лесть/ и в ра́ дости ро́ ждшемуся 

Бо́ гу поя́ ху:/ благослове́ н прише́ дый Бог наш,// сла́ ва Тебе́ .

Хвали́ те Его́  в кимва́ лех доброгла́ сных, хвали́ те Его́  в кимва́ лех восклица́ ния. /

Вся́ кое дыха́ ние да хва́ лит Го́ спода.

Злак младе́ нческий неи́ стовне пожина́ ет,/ от му́ дрых наруга́ н быв 

И́ род  волхво́ в,/  и  ру́ ку  скверноуби́ йственну  на  Тя  воздвиза́ ти 

мня́ ше,/ но прише́ л еси́ ,/ еги́ птяном тьму глубоча́ йшую отгоня́ ,/ с 

ни́ миже пое́ м:// благослове́ н прише́ дый Бог наш,/ сла́ ва Тебе́ .

Слава, глас 6.

Сла́ ва Отцу́ , и Сы́ ну, и Свято́ му Ду́ ху,

Пой,  но́ вый Изра́ илю, песнь но́ ву;/  воспо́ й пе́ ние Небе́ сное о́ но;/ 

весели́ ся  и  красу́ йся  ра́ достию/  и  лику́ й,  принеси́  све́ тло 

пра́ зднственная:/  Бог  от  ю́ га  пло́ тию  яви́ ся./  То́ йже  хо́ щет/  во 

Иорда́ нских струя́ х омы́ тися,// я́ ко Челове́ к.

И ныне, глас 6.

и ны́ не, и при́ сно, и во ве́ ки веко́ в. Ами́ нь.

Яви́ лся еси́  на земли́ / и с челове́ ки пожи́ л еси́ ,/ ке́ саря повеле́ ньми 

с  рабы́  написа́ лся  еси́ ;/  созда́ лся  еси́ ,  не  преложи́ вся,  неизме́ нен 

пребы́ л еси́ ,/ весь Сый Бог, а́ ще и воплоти́ лся еси́ ./ Сла́ ва Твоему́  

смотре́ нию,/ честь, хвала́ , великоле́ пие// и ны́ не, и во ве́ ки, ами́ нь. 

Ами́ нь.

Стихиры на стиховне

Предпразднство Рождества Христова на 3 

Канонарх: Глас 2,  Благоуха́ й, Сио́ не,

Благоуха́ й,  Сио́ не,/  я́ сли  святы́ я:/  в  тебе́  бо  Влады́ ка  простре́ ти 

и́ мать// лучи́  Своего́  Божества́ .

Стих: Бог от ю́ га прии́ дет / 

и Святы́ й из горы́  приосене́ нныя ча́ щи.

Ве́ ру вме́ сто зла́ та,/ любо́ вь же, я́ ко сми́ рну,/ я́ ко лива́ н, дея́ ния// 

принесе́ м Зижди́ телю, гряду́ щему во Своя́ .

Стих: Го́ споди, услы́ шах слух Твой и убоя́ хся; / 

Го́ споди, разуме́ х дела́  Твоя́  и ужасо́ хся.

Приближа́ ется Христо́ с, звезда́  предозаря́ ет/ Небе́ сное мно́ жество,// 

во́ инства приница́ ет у́ мных сил.

Слава, глас 3.

Сла́ ва Отцу́ , и Сы́ ну, и Свято́ му Ду́ ху

До́ блии му́ ченицы и́ стины,/ вас ни ну́ жда мучи́ тельская, ни лас-

ка́ ние преле́ стное,/ ни уде́ с отсече́ ния, ниже́  сме́ ртная преще́ ния/ 

от Боже́ ственныя любве́  разлучи́ ти возмого́ ша./ Тем, дерзнове́ ние 

иму́ ще ко Христу́ ,  и́ же над все́ ми Бо́ гу,/ сие́  воздая́ ние боле́ знен-

ных страда́ ний проси́ те от Христа́ // прия́ ти моли́ твами ва́ шими и 

ве́ лию ми́ лость.

И ныне, глас 8.

И ны́ не, и при́ сно, и во ве́ ки веко́ в. Ами́ нь.

В Вифлее́ ме ражда́ ется всех Творе́ ц,/ и Еде́ м отверза́ ет Преве́ чный 

Царь,/  пла́ менное  ору́ жие  плещи́  дае́ т,/  средосте́ ние  граде́ жа  ра-

зори́ ся;/ Небе́ сныя си́ лы с земны́ ми совокупля́ ются,/ А́ нгели с че-

лове́ ки держа́ вное торжество́  составля́ ют,/ чи́ стии Чи́ стому пе́ ние 

приноша́ ют./ Ви́ дим Де́ ву, я́ ко престо́ л сла́ вы Херуви́ мский,/ вме-

сти́ вшую  ника́ коже  вмести́ маго  Бо́ га/  и  нося́ щую,  Его́ же  Сера-

фи́ ми  со  стра́ хом  прославля́ ют,//  я́ ко  да  пода́ ст  ми́ ру  ве́ лию 

ми́ лость.

Тропари в конец Утрени

Тропарь мучеников, иже в Крите, глас 4.

Му́ ченицы Твои́ , Го́ споди,/ во страда́ ниих свои́ х венцы́  прия́ ша не-

тле́ нныя  от  Тебе́ ,  Бо́ га  на́ шего,/  и́ муще  бо  кре́ пость  Твою́ ,  му-

чи́ телей низложи́ ша,/ сокруши́ ша и де́ монов немощны́ я де́ рзости./ 

Тех моли́ твами/ спаси́  ду́ ши на́ ша.

Сла́ ва Отцу́ , и Сы́ ну, и Свято́ му Ду́ ху, и ны́ не, и при́ сно, и во ве́ ки 

веко́ в. Ами́ нь.

Гото́ вися, Вифлее́ ме,/ отве́ рзися всем, Еде́ ме,/ красу́ йся, Евфра́ фо,/ 

я́ ко дре́ во живота́  в верте́ пе процвете́  от Де́ вы:/ рай бо О́ ноя чре́ во 

яви́ ся мы́ сленный,/ в не́ мже Боже́ ственный сад,/ от него́ же я́ дше, 

жи́ ви бу́ дем,/ не, я́ коже Ада́ м, у́ мрем./ Христо́ с ражда́ ется пре́ жде 

па́ дший возста́ вити о́ браз.

1-й час

Тропа́ рь предпра́ зднства Рождества́  Христо́ ва, глас 4

Гото́ вися, Вифлее́ ме,/ отве́ рзися всем, Еде́ ме,/ красу́ йся, Евфра́ фо,/ я́ ко дре́ во жи-

вота́  в верте́ пе процвете́  от Де́ вы:/ рай бо О́ ноя чре́ во яви́ ся мы́ сленный,/ в не́ мже 

Боже́ ственный сад,/ от него́ же я́ дше, жи́ ви бу́ дем,/ не, я́ коже Ада́ м, у́ мрем./ Хри-

сто́ с ражда́ ется пре́ жде па́ дший возста́ вити о́ браз.

Сла́ ва Отцу́ , и Сы́ ну, и Свято́ му Ду́ ху.

Тропарь мучеников, иже в Крите, глас 4

Му́ ченицы Твои́ , Го́ споди,/ во страда́ ниих свои́ х венцы́  прия́ ша нетле́ нныя от Те-

бе́ , Бо́ га на́ шего,/ и́ муще бо кре́ пость Твою́ , мучи́ телей низложи́ ша,/ сокруши́ ша и 

де́ монов немощны́ я де́ рзости./ Тех моли́ твами/ спаси́  ду́ ши на́ ша.

Кондак

Конда́к предпра́ зднства Рождества́  Христо́ ва, глас 3

Де́ ва днесь Преве́ чное Сло́ во/ в верте́ пе гряде́ т роди́ ти неизрече́ нно:/ лику́ й, все-

ле́ нная, услы́ шавши,/ просла́ ви со А́ нгелы и па́ стырьми/ хотя́ щаго яви́ тися Отро-

ча́  Мла́ до, Преве́ чнаго Бо́ га.


